
ཕར་ཚུར་ལྡིར་ལྡིར་བསྒྲགས་པའི་བཙན་

འདུ་རིང་མོ་རིག་བྱེད་ཚིག་གི་སྡེབ་ལ་སྦྱར་

མེ་ཏོག་སྣ་བརྒྱའི་དྲི་བསུང་འཐུལ།།
ན་དམར་གོས་ཆེན་གདན་དུ་བཏིང་པའི་མུ་མེད་
འབྲོག་ཐང་སྤྲིན་ནག་འཕྱུར་འདྲའི་འབྲི་
གཡག་ནོར་གྱིས་ཡོངས་སུ་བཀང་།།
ཆུ་མིག་འུར་ཆ་ལག་ཏུ་འཛིན་པའི་ན་ཆུང་འབྲོག་
མོའི་རྫི་གླུ་སྙན་མོས་རི་ལུང་ཐང་གསུམ་
གཉིད་ལས་སློང་།།
ཚང་ཚིང་ལྗོན་པའི་ནགས་ཚལ་སྟུག་པོར་དགའ་
བདེའི་དཔལ་ལ་ཅི་དགར་རོལ་བའི་རི་
སྐྱེས་མ་བུའི་རྩེད་གར་འཁྲབ།།
གཡུ་ཡི་ལོ་མའི་རྣ་ཆ་བཏགས་ཤིང་དགུང་ལ་སྙེག་
པའི་ཡལ་གའི་རྩེ་ཡི་བྱ་བྱེའུ་ཚོགས་ཀྱི་
གྲེ་འགྱུར་སྒྲོག།
རྒྱང་ནས་བལྟས་ན་དར་དཀར་ཡུག་གཅིག་ཐུར་དུ་
དཔྱངས་འདྲའི་ཤུགས་ཀྱིས་རྒྱུག་པའི་
གཡང་སའི་དྲག་པོའི་རྦབ་ཆུ་སོགས།།
ལྟ་ན་སྡུག་པའི་རང་བྱུང་ཁམས་ཀྱི་ལེགས་ཚོགས་མ་
ལུས་གཅིག་ཏུ་སྤུངས་པའི་ཨེ་མ་སྣོད་
བཅུད་གན་ལ་བསྔགས།།

༼ ཀརྨ་འཇིགས་མེད། ༽

ཤར་རིའི་ཕྲག་པའི་སྟེང་ནས།།
ཉི་གཞོན་དགྱེས་མཛུམ་མངོན་དུས།།
ཡིད་ཀྱི་པདྨའི་སྟེང་ལ།།
མ་སྐྱེས་ཨ་མ་སྦྲུམ་བྱུང་།།

སྒེའུ་ཡོལ་རླུང་གིས་གཡོ་བའི།།
གྲྭ་ཤག་གྲུ་བཞིའི་ནང་དུ།།

ཚངས་མགུར་ངག་ལ་གྱེར་དུས།།
སྐྱོ་བའི་དངན་པ་ཤོར་སོང་།།

ཕུ་ཆུའི་ངོགས་སུ་འཁྲུངས་པའི།།
དྲི་ཞིམ་མེ་ཏོག་སེར་ཆེན།།
རྐང་དྲུག་སྦྲང་མའི་སེམས་པ།།
ཁྱོད་ཀྱི་སྲོག་ལ་ཞུགས་ཡོད།།

སྤྲིན་པ་ལྷོ་ལ་བཞུད་སོང་།།
ལང་ཚོའི་མེ་ཏོག་རྙིད་སོང་།།
གྲོང་ཁྱེར་སྒྱུ་མའི་ཀློང་ནས།།
སྐྱོ་ཡང་སྐྱོ་རོགས་མ་རྙེད།།

ལང་ཚོའི་མེ་ཏོག་སྐམ་པའི།།
འབྲོག་ཐང་ཉུལ་བའི་བུ་མོས།།

གཞོན་དུས་སྣང་བ་དྲན་ཏེ།།
འཛུམ་པའི་སྒོ་མོ་ཕྱེས་བྱུང་།།

ནགས་སུ་སྒོམ་ལ་ཞུགས་པའི།།
རྣལ་འབྱོར་མི་ལ་རས་པ།།
འཁོར་བའི་རང་མཚུང་སྟོན་དང་།།
མོ་ལ་གྱེས་བརྡ་གཏོང་ཆོག།

༼ ཐོར་བུ། ༽

ཚངས་མགུར་རྐང་དྲུག་མ།

དེ་ཚུར་བླངས་ནས་བལྟས་པ་ཡིན། ཅུང་ཙམ་ནས་ངའི་ཁྱིམ་མཚེས་
བསྟན་འཛིན་འགྲུབ་ཇ་ཁང་ནང་དུ་བསླེབས་སོང་། ངས་ཁོ་ལ་འདི་རུ་
ཤོག་ཅེས་པའི་བརྡ་ཞིག་བསྟན་རྗེས། ཁོས་ལོ་རྒྱུས་ཀྱི་དེབ་ཐེར་ཞིག་དང་
ཕར་ཕྱིན་གྱི་དཔེ་ཆ་བཟུང་ནས་ངའི་མདུན་དུ་བསྡད་དེ་ཁོས“ཡང་
ཁྱོད་ཀྱིས་དེ་ལྟ་བཞིན་ཡོད་དམ”ཞེས་བཤད་བྱུང་། ངས“ཡོད”

ཅེས་སྨྲས། གང་ལྟར་རང་རང་ས་ནས་དཔེ་ཆ་ལ་ཅེར་ཏེ་སྨྲ་བ་སྐམ་
ནས་དུས་ཚོད་གཉིས་ལྷག་འགོར།

ཕྱི་ཉིན་ཕྱི་དྲོའི་དུས་ཚོད་ལྔ་ཙམ་ནས་བརྒྱད་བར་ཕར་ཕྱིན་དམ་
བཅའ་ཞིག་དམིགས་བསལ་དུ་འཚོག་དགོས་བྱུང་། ཁ་སང་གི་དགོང་
མོར་འཛིན་བདག་གིས“སང་ཉིན་ཕྱི་དྲོ་ཕར་ཕྱིན་དམ་བཅའ་ཞིག་
འཚོག་དགོས་པས། ཁྱོད་ཀྱིས་ཕར་ཕྱིན་ནང་ནས་རྟགས་གསལ་བདེ་མོ་
སྒྲིགས་ཤོག། འུ་ཚོའི་འཛིན་གྲྭས་རྩོད་དགོས་རེད” ངས་ཀྱང“ཡ་
ཡ”བརྗོད་རྗེས། རང་གི་གྲྭ་ཤག་ནས་ཕར་ཕྱིན་སྐོར་གྱི་དཔེ་ཆ་རེ་མི་
ཀློག་ཀ་མེད་བྱུང་། དེ་ལྟར་བྱས་ཏེ་བསམ་བློ་ཡང་ཡང་བཏང་རྗེས་རིག་
པས་བསམ་བློ་འགྲོ་ལམ་ཡོད་པའི་བསམ་གཞིག་གསར་པ་ཡིན་འདང་
ཅན་གྱི་རྟགས་གསལ་ཞིག་བཟུང་ནས། ཚ་ལམ་ལམ་དམར་སེར་སྡེ་
ཚོགས་མེ་ཏོག་ཐང་ལ་བཀྲམ་པ་བཞིན་འདུ་ས་ན། མགོ་བོ་ཡར་ལ་དགྱེ་
སྟེ་རྟགས་གསལ་འཕངས། ཡིན་ནའང་། རྟགས་གསལ་བློ་ཡིད་བདེ་པོ་
མ་བྱུང་ཞིང་འཛིན་གྲོགས་ཚོས་ཀྱང་གོ་མ་མྱོང་བའམ་མ་འགྲིག་པའི་རྣམ་
འགྱུར་རེ་ཁུར་བྱུང་། དེ་ཡང་ཁག་མེད་དེ་སྤྱིར་ཆོས་ར་ནང་དུ་ལོབས་
སོང་བའི་རྟགས་གསལ་མ་ཡིན་ལ། མང་པོ་ཞིག་གིས་བསམ་བློ་གཏོང་
ཡུལ་མ་ཡིན་པ་དང་ཡང་གཅིག་བྱས་ན་སྣ་ཆུང་གཏོང་ས་ཞིག་ཡིན།
དམ་བཅའ་འཚོགས་གྲོལ་རྗེས། འཛིན་བདག་གིས“ བསམ་གཏན།
ཁྱོད་ཀྱིས་དེ་རིང་གཏོང་བའི་རྟགས་གསལ་དེ་ང་ཚོས་ཡག་པོ་ཤེས་ཀྱིན་
མི་འདུག། དེ་རིང་ལས་གོ་ཡང་མ་མྱོང་བ་འདྲ། ”ངས“རེད་རེད།
ང་ཡང་ཡིད་ཚིམ་པོ་མ་བྱུང་། གཅིག་བྱས་ན་བྲེལ་འཚུབ་ཀྱི་དབང་དུ་
སོང་ཡོད་པ་འདྲ། ”འཛིན་བདག་གིས“ཡ་ཡ། མི་སྐྱོན་ཀི ད་
བདེ་མོ”ཞེས་སྨྲས་རྗེས་རང་རང་ས་རུ་ལོག།

བག་བྲོ་བའི་གྲྭ་ཤག་ཏུ་ཐོན་ནས་ཡོད་ཚད་འཆིང་རྒྱ་ལས་གྲོལ་ཏེ།
རང་དབང་ཐོབ་པའི་ཉམས་སྣང་གིས་སྤྲོ་སྣང་ཞིག་སྟེས་དབང་གིས་ལྷུང་།
ཐུག་པ་ཚ་ལྷོག་ཚ་ལྷོག་ཅིག་བསྐོལ་ཏེ་རང་སེམས་དྲོན་པོ་བྱས། དྲྭ་རྒྱ་

ལས་ཆ་འཕྲིན་སྣ་ཚོགས་ལ་ཅེར་ཏེ། ཟུར་གྱི་དཔེ་ཆ་རྣམས་རྒད་པོ་མགོ་
དཀར་ཉལ་བ་བཞིན་མདངས་ཤོར་ཏེ་ལུས་འདུག། ཕྱི་ཉིན་སྔ་བཞིན་
སློབ་གྲྭ་འཚོག་དགོས་བྱུང་།

༼ དགེ་ལུང་དོན་ཉི། ༽

མཐོ་སྒང་རིང་ཐང་ཉུལ་
བའི་གླུ་རྩེད།

